
Shri Ganesha Stuti Rishabhakrita

ఋషభకృతా శ్రీగణేశస్తుతిః

॥ శ్రీగణేశాయ  నమః ॥
ఋషభ ఉవాచ ।
నమస్తే బ్రహ్మరూపాయ  గణేశ కరుణానిధే ।
భేదాభేదాదిహీనాయ గణానాం పతయే నమః ॥ ౪౨॥
నిరాకారాయ నిత్యాయ జగదాకారమూర్తయే ।
అనన్తాయ పరేశాయ పరాత్పరతరాయ తే ॥ ౪౩॥
ఆదిమధ్యాన్తహీనాయ గుణాకారాయ తే నమః ।
గుణేశాయ జగత్స్రష్ట్రే  పాలకాయ హరాయ చ ॥ ౪౪॥
నమో నానావతారాయ భక్తపాలనహేతవే ।
సురాసురమయాయైవ  సురాసురసుపూజిత ॥ ౪౫॥
యోగాయయోగదాత్రే చ యోగాకారాయ తే నమః ।
యోగానాం పతయే తుభ్యం బ్రహ్మణాం  పతయే నమః ॥ ౪౬॥
సర్వాదయే గణాధ్యక్ష సర్వపూజ్యాయ ఢుణ్ఢయే  ।
సర్వాన్తే హ్యవశిష్టాయ  విఘ్నేశాయ నమో నమః ॥ ౪౭॥
హేరమ్బాయ నిజానన్దవాసినే  సిద్ధసేవిత  ।
సిద్ధిబుద్ధిపతే   తుభ్యం నానా ఖేలకరాయ తే ॥ ౪౮॥
ధర్మార్థకామమోక్షాణాం  దాయకాయ నమో నమః ।
బ్రహ్మీభూతకరాయైవ   బ్రహ్మభూతమయాయ  చ ॥ ౪౯॥
కిం స్తౌమి త్వాం గణాధీశయోగశాన్తిమయం ప్రభో  ।
యం స్తోతుం న సమర్థాశ్చ  వేదాద్యాః శివముఖ్యకాః ॥ ౫౦॥
తథాపి చ యథాబుద్ధిజ్ఞానం   త్వం సంస్తుతో మయా ।
భక్తిం దేహి త్వదీయాం మే దృఢామవ్యభిచారిణీమ్ ॥ ౫౧॥
ముద్గల  ఉవాచ ।
ఇత్యుక్త్వా నిపపాతోర్వ్యాం పదం ధృత్వా మహాయశాః ।
గణేశస్య చ తేనాపి సముత్థాపిత  ఆదరాత్ ॥ ౫౨॥
జగాద గణనాథః స ఋషభం భక్తముత్తమమ్ ।

శివశిష్యం శివప్రజ్ఞం   సాక్షాద్విష్ణుం  సనాతనమ్ ॥ ౫౩॥
(ఫలశ్రుతిః )
గణేశ ఉవాచ ।
మదీయా భక్తిరత్యన్తం  భవిష్యత్యచలానఘ ।
స్తోత్రం  త్వయా కృతం మే తు శాన్తిదం ప్రభవిష్యతి  ॥ ౫౪॥
యం యమిచ్ఛతి తం తం వై దాస్యామి స్తోత్రపాఠతః  ।
శ్రవణాన్నాత్ర  సన్దేహో  భావపూర్ణం  మతం మమ ॥ ౫౫॥
ఇతి ఋషభకృతా శ్రీగణేశస్తుతిః  సమ్పూర్ణా ॥
-॥ముద్గలపురాణం  ద్వితీయః ఖణ్డః  । అధ్యాయః ౧౬ ।౨.౧౬ ౪౨-౫౫॥
- .. mudgalapurANaM dvitIyaH khaNDaH . adhyAyaH 16 . 2.16 42-55..

